Aitor Etxarri Pellejero jaunak galdera egin du zeru zabaleko meategi abandonatuei eta horiek leheneratzeko balizko neurri edo planei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko azaroaren 7ko 99. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du zeru zabaleko meategi abandonatuei eta horiek leheneratzeko balizko neurri edo planei buruz (PES 346/08). Hona hemen Landa Garapeneko eta Ingurumeneko kontseilariaren erantzuna:

Departamentu honek, 2000 urtean, erauzte-jarduerak egin ziren espazioen inbentarioa egiteko agindu zuen, haiek kontuan har daitezen leheneratzen badira, edo beste erabilera batzuk eman nahi bazaizkie; besteak beste, hondakin inerteak isurtzeko instalazioak jarri nahi badira.

Alde horretatik, Erauzte-jarduerek Eragindako Naturguneak Leheneratzeari buruzko urriaren 15eko 2994/1982 Errege Dekretua argitaratu zenetik da eraginkorra meatzaritzako jarduerek okupatutako lekua leheneratzeko betebeharra. 

Guztira, utzitako 77 zulo aurkitu ziren, eta haien ustiapena aipatu leheneratzea eskatuko zuen inolako lizentzia edo baimenik izan aurretik gauzatu zen. 

Orduz geroztiko ustiapenek derrigorrezkoa dute eragindako naturgunea leheneratzeko plan bat aurkeztea, eta plan horretarako aurrekontuaren zenbateko bereko fidantza edo banku-abal bat jartzea, lan horiek benetan eginen direla bermatzeko.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko.

